
    CA.nr.1951/2024 

 

GJYKATA E APELIT E KOSOVËS, në kolegjin e përbërë nga gjyqtaret Hidajete Gashi Alaj 

kryetare, Halide Reka dhe Burim Shala anëtarë, në çështjen juridike të paditësit - propozuesit të 

masës së sigurimit N.A nga ... Komuna Ferizaj të cilin sipas autorizimit e përfaqëson S.K avokat 

me seli në Lipjan, kundër të paditurës - kunderpopozueses GJ.A nga Ferizaj te cilën e përfaqëson 

me autorizim J.B avokat në Ferizjaj, duke vendosur në lidhje me ankesën e të 

paditures/kundërshtares së masës së sigurimit, të ushtruar kundër aktvendimit të Gjykatës 

Themelore në Prishtinë – Dega në Lipjan, C.nr.629/22, i datës 14.12.2023, në seancën e kolegjit 

të mbajtur me datë 20.03.2024 mori këtë:   

 

 

A K T V E N D I M     

 

APROVOHET e themeltë ankesa e të paditurës - kunderpopozueses GJ.A nga Ferizaj, 

ANULOHET aktvendimi i Gjykatës Themelore në Prishtinë – Dega në Lipjan, C.nr.629/22, i 

datës 14.12.2023, dhe çështja kthehet në procedim të serishëm dhe rivendosje.  

  

 

A r s y e t i m 

 

Gjykata e shkallës së parë me aktvendimin e atakuar, C.nr.629/22, të datës 14.12.2023, në pikën 

I të dispozitivit e ka anuluar aktvendimi C.nr.629/22 i dt. 14.07.2022, dhe ka zëvendësuar masën 

e përkohëshme të sigurimit, në Masë të sigurimit me të cilën të paditurës – kundërshtares së 

sigurimit GJ.A nga Ferizaji i NDALOHET tjetërsimi i plaujatshmërisë, ngastra kadastrale me 

nr.P-... për shfytëzim altual, tokë bujqësore në vendin e qujatur”G,” në rr” ...”  e cila gjendet në 

ZK ..., me sipërfaqe prej 26202m2 dhe ngstres kad me nr. P-... për shfrytëzim aktual tokë 

bujqësore në bendin e qujatur G, në rr” ...” në ... , në sipërfaqe prej 5144m2, e regjistruar në ZK. 

në ... K.Lipjan, me efekt juridik deri në përfundimin me aktgjykim përfundimtar të kësaj çështje 

juridike kontestimore. Në pikën II. Të dispozitivit ka vendosur që shpenzimet e procedurës te 

shkaktuara për caktim te masës se sigurimit do te llogariten ne procedurën kontestimore e cila 

do te zhvillohet sipas padisë se paditësit për vërtetim pronësie, e cila procedure do te caktohet-

vazhdoj sipas rregullave te procedurës kontestimore. Ndërsa në pikën III. Ka vendosur që me 

nga një kopje të këtij aktvendimi njoftohet Zyra për Kadaster në Lipjan, Noterët kompetent në 

Lipjan. 

  

Kundër këtij aktvendimi, në afatin ligjor ka paraqitur ankesë përmes përfaqësuesit të autorizuar, 

e paditura – kundërshtarja e sigurimit, për shkak të shkeljeve të dispozitave të procedurës 

kontestimore, konstatimit të gabuar dhe jo të plotë të gjendjes faktike si dhe zbatimit të gabuar 

të së drejtës materiale, me propozim që  të aprovohet ankesa si e bazuar, të anulohet aktvendimi 

i gjykatës së shkallës së parë dhe çështja të kthehet në rigjykim dhe rivendosje.  

Ankesa i është dërguar për përgjigje propozuesit me datë 19.01.2024, i njëjti nuk ka paraqitur 

përgjigje në ankesë. 

Gjykata e Apelit i shqyrtoi shkresat e lëndës, aktvendimin e atakuar dhe  pretendimet ankimore, 

e pas vlerësimit të tyre në bazë të nenit 194 , 208 dhe 209 të LPK-së gjeti se: 

-Ankesa e të paditurës - kundërshtares së sigurimit është e themeltë. 

  

Nga shkresat e lëndës rrjedh se paditësi/propozuesi me datë 13.07.2022, përmes përfaqësuesit të 

autorizuar ka parashtruar padi pranë Gjykatës së shkallës së parë për vërtetim pronësie me 

propozim për caktimin e masës së përkohshme të sigurisë. Në propozim për caktimin e masës së 

sigurisë, ka kërkuar që  t’i  ndalohet kundërshtarëve të sigurimit GJ.A dhe N.A tjetërsimi i 

plaujatshmërisë, ngastra kadastrale me nr.P-... për shfytëzim altual, tokë bujqësore në vendin e 

qujatur ”G,” në rr” ...” në Lipjan e cila gjendet në ZK ..., me sipërfaqe prej 26202m2 dhe ngstres 

kad me nr. P-... për shfrytëzim aktual tokë bujqësore në bendin e qujatur G, në rr” ...” në ... e cila 

gjendet në ZK ...-Lipjan, në sipërfaqe prej 5144m2, e regjistruar në Zk në ... K.Lipjan. 

Gjykata e shkallës së parë duke vepruar sipas kërkesës së paditësit/propozuesit të masës së 

përkohshme, jashtë seancës me aktvendimin C.nr.629/2022 i  dt.14.07.2022, ka aprovuar 

propozimin për caktimin e masës së përkohshme të sigurimit të propozuesit të sigurimit, duke 

vendosur decidivisht sikurse në dispozitiv të aktvendimit të atakuar. Ndërsa ne këshillën juridike 

e ka udhëzuar palën e paditur – kundërshtarin e sigurimit se ndaj këtij vendimi mund të paraqitët 

kundërshtim në afat prej 3 ditësh. Pas kundërshtimit nga ana e të kundërshtares së sigurimit, 

gjykata e shkallës së parë ka caktuar seancë dëgjimore për vlerësimin e masës së sigurisë. 

 

Gjykata e shkallës së parë me Aktvendimin C.nr.629/22 të datës 14.12.2023, e ka aprovuar si të 

bazuar propozimin e propozuesit për caktimin e masës së sigurisë, duke vendosur me decidivisht 

si në dispozitiv të aktvendimit të atakuar. 

 

Në arsyetim të aktvendimit të atakuar gjykata e shkallës së parë ka theksuar se, pas shqyrtimit të 

propozimit të palës paditëse - propozuesit, me të cilën ka kërkuar që t’i ndalohet kundërshtarit të 

sigurimit, tjetërsimi i plaujatshmërisë, ngastra kadastrale me nr.P-... për shfytëzim altual, tokë 

bujqësore në vendin e qujatur”G,” në rr” ...” në Lipjan e cila gjendet në ZK ..., me sipërfaqe prej 

26202m2 dhe ngstres kad me nr. P-... për shfrytëzim aktual tokë bujqësore në bendin e qajtur G, 

në rr” ...” në ... e cila gjendet në ZK ...-Lipjan, në sipërfaqe prej 5144m2, e regjistruar në Zk në 

... K.Lipjan, gjykata ka ardhur në pёrfundim se propozimi i paditёsit-propozuesit pёr caktimin e 

masёs sё sigurimit ёshtё i bazuar, nga fakti se ekziston rreziku se pa caktimin e masёs sё sigurisё 

palujatshmërit në fjalë me të dhënat e lartëshënuara do të shiten edhe tek personat tjerë si dhe do 

tё vёshtirёsohet edhe më shumë dukshёm realizimi i kёrkesёs nga pala i paraparё me nenin 297.1 

pika b, ekziston rreziku real  se pa caktimin e masёs sё propozuar palёt paditёse do tё pёsojnё 

dёm tё pariparueshёm. 

 

Me tutje ka theksuar se, meqenёse nё rastin konkret propozuesi i sigurimit me provat e 

bashkangjitura nё shkresat e lёndёs, e ka bёrё tё besueshme tё drejtën e tij subjektive, kjo për 

faktin se bazuar në provat tё cilat gjinden nё shkresat e lёndёs, si dhe deklarimin e të autorizuarit 

të propozuesit nё seancё, vёrehet se ekziston rreziku sё, pa caktimin e masёs sё sigurisё sё 

propozuar nga pala propozuese do tё vёshtirёsohej dukshёm realizimi i kёrkesёs nga pala, i 

paraparё me nenin 297.1, pika b), ekzistimin e rrezikut real se pa caktimin e masёs sё propozuar 

pala propozuese do tё pёsoj dёm tё pariparueshёm. Andaj pёr kёtё arsye gjykata konform 

dispozitёs sё lartëcekur dhe lidhur me nenin 300.1, (a) tё LPK-sё, e caktojё masёn e sigurimit 

me ndalimin e kundërshtarit të sigurimit që të bëj tjetërsimin e plaujatshmërisë, ngastrat lëndore,  

siç janë pёrshkruar nё dispozitiv tё kёtij aktvendimi deri nё pёrfundimin e procedurёs 

kontestimore qё ka tё bёjë me vërtetimin e pronësisë apo deri nё nxjerrjen e ndonjё vendimi 

tjetёr lidhur me masёn e sigurimit, ngase rrjedh se nga ky propozim dhe provat të cilat gjenden 

në shkresat e lёndёs vёrehet se ka rrezik se pa caktimin e masёs sё kёtillё, kundërshtarja e 

sigurimit mund të shes, dhuroj, tjetërsoj, fsheh ose ngarkoj paluajtshmëritë me të dhënat si në 

dispozitiv të këtij aktvendimi ose nё ndonjё mёnyrё tjetёr, do tё ndikonte negativisht nё tё drejtat 

e propozuesit të sigurimit. 

 

Propozuesi me anë të  urdhërpagesë të dt.14.12.2023 ka paguar garancionin për propozimin për 

masën e sigurisë në shumë prej 5000 euro, sipas Aktvendimit për garancion të dt.30.11.2023  të 

dhënë nga Gjykata. 

 

Kohёzgjatja e masёs sё sigurimit tё kёrkesёpadisё sё propozuesit, ёshtё caktuar konform 

dispozitave të nenit 309.1 të LPK-së. 

 

Sa i pёrket shpenzimeve tё procedurёs, gjykata pёr tё njёjtat do tё vendosё gjatё 

vendosjes së cështjes kryesore.  

Andaj bazuar në nenin 297 të LPK-së vlerëson se janë plotësuar kushtet ligjore nga neni 297 të 

LPK-së. Me tutje gjykata e shkallës së parë aktvendimin e atakuar e ka bazuar edhe në dispozitat 

e nenit 306.1 të LPK-së.  

 

Gjykata e Apelit vlerëson se përfundimi dhe qëndrimi juridik i gjykatës së shkallës së parë nuk 

është i drejtë dhe i ligjshëm, për shkak se, Aktvendimi i atakuar është i përfshirë në shkelje 

thelbësore të dispozitave të procedurës kontestimore nga neni 182.2 pika n), nenin 297 paragrafi 



 Numri i lëndës: 2022:141926 
 Datë: 20.03.2024 
 Numri i dokumentit: 05479741 
 

4 (5)  

   
2
0
2
4
:0
5
0
6
2
1

 

1, pika a) , b) dhe paragrafi 2, e lidhur me nenin 160 paragrafi 4 të LPK-së. Gjykata e Apelit 

vlerëson se, aktvendimi i atakuar ka të meta për shkak të të cilave nuk mund të ekzaminohen, e 

sidomos dispozitivi i aktvendimit është i pakuptueshëm, kontradiktor me vetvete dhe me arsyet 

e aktvendimit, nuk janë dhënë arsye për faktet vendimtare, edhe ato pak arsye që janë dhën janë 

të paqarta dhe në kundërshtim me shkresat tjera të lëndës.  

 

Qëndrojnë pretendimet ankimore se aktvendimi i atakuar është marrë me shkelje nga neni 160.4 

të LPK-së, në të cilin parashihet që: “Arsyetimi i aktgjykimit përmban kërkesat e palëve, faktet 

që i kanë parashtruar dhe provat që i kanë propozuar, cilat nga faktet e tilla i ka vërtetuar, pse 

dhe si i ka vërtetuar ato fakte, e po që se i ka vërtetuar me anë të provave, cilat prova i ka 

shfrytëzuar dhe si i ka vlerësuar ato”, Gjykata e Apelit vëren se, arsyetimi i aktvendimit të 

atakuar përmban vetëm deklarimet dhe kërkesat e palëve në procedurë, mirëpo në arsyetim të 

aktvendimit në asnjë pasus të tij, nuk vërehet se gjykata e shkallës së parë ka arsyetuar se si ka 

ardhur deri të vlerësimi i plotësimit të dy kushteve në mënyrë kumulative, për caktimin e masës 

së sigurisë, po ashtu në arsyetim të aktvendimit të atakuar nuk janë dhënë arsye nëse gjykata e 

shkallës së parë i ka vlerësuar edhe kundërshtimet e të paditurës kundërshtares së sigurimit të 

bëra gjatë zhvillimit të procedurës gjyqësore, të njëjtat vetëm janë përshkruar si pretendime pa 

dhënë ndonjë arsye se si i ka vlerësuar këto pretendime.  

 

Qendrojnë pretendimet ankimore se gjykata e shkallës së parë nuk ka dhënë arsye të mjaftueshme 

për ekzistimin apo mos ekzistimin e të drejtës subjektive të palës paditëse, si dhe nuk ka dhënë 

arsye sa i përket ekzistimit apo mos ekzistimit të rrezikut se pa caktimin e masës së sigurimit 

pala kundërshtare do të mund të pamundësonte apo vështirësonte dukshëm realizimin e kërkesës 

së propozuesit të sigurimit, ashtu siç është paraparë me nenin 297 parag.1 pika a) dhe b) e LPK-

së. Në rastet kur në një çështje kontestimore caktohet masa e sigurimit të kërkesëpadisë, duhet 

të plotësohen dy kushtet ligjore të parapara me nenin 297 par. 1, ku pika a) e këtij nenin parasheh 

që: “nëse propozuesi i sigurimit e bënë të besueshme ekzistimin e kërkesës apo të së drejtës 

subjektive të tij , dhe b) “nëse ekziston rreziku se pa caktimin e masës së këtillë pala kundërshtare 

do të mund ta pamundësonte apo vështirësonte dukshëm realizimin e kërkesës, sidomos me 

tjetërsimin e pasurisë së vet, me fshehjen e saj, me ngarkimin apo me ndonjë mënyrë tjetër, me 

të cilën do ta ndryshonte gjendjen ekzistuese të gjërave, ose në ndonjë mënyrë tjetër do të 

ndikonte negativisht në të drejtat e propozuesit të sigurimit”. Të dy kushtet e cekura më lartë 

duhet të plotësohen në mënyrë kumulative, për të bërë të mundur caktimin e masës së sigurisë, 

në rastin konkret gjykata nuk ka vlerësuar dhe as nuk ka arsyetuar nëse janë plotësuar kushtet 

nga neni i cituar pra nëse janë plotësuar kushtet në mënyrë kumulative, përveç të drejtës 

subjektive a është plotësuar edhe kushti i ekzistimit të rrezikut, se pa caktimin e masës së këtillë 

pala kundërshtare do të mund të pamundësonte apo vështirësonte dukshëm realizimin e kërkesës, 

sidomos më tjetërsimin e pasurisë së vet, me fshehjen e saj, me ngarkimin apo me ndonjë mënyrë 

tjetër, me të cilën do ta ndryshonte gjendjen ekzistuese.  

 

Për shkak të shkeljeve të tilla gjykata ka vendosur që çështjen ta kthejë në rishqyrtim me 

udhëzime që në ri procedurë të eliminohen shkeljet e sipër theksuara, gjykata e shkallës së parë 

në procedurën e vendosjes së propozimit për caktimin e masës së sigurisë, duhet t’i merr në 

vlerësim të gjeturat e Gjykatës së Apelit, në atë mënyrë që të vlerësoj të gjitha kushtet sipas 

dispozitave të LPK-së, për caktimin e masës së sigurisë, dhe varësisht prej vlerësimit të gjykatës 

nëse plotësohen kushtet në mënyrë kumulative sipas dispozitave të LPK-së, konkretisht të 

vlerësoj nëse propozuesi e ka bërë të besueshme eskzistimin e të drejtës subjektive dhe nëse 

ekziston rreziku se pa caktimin e masës së sigurisë pala kundërshtare do të mund ta 

pamundësonte apo vështirësonte dukshëm realizimin e kërkesës, ashtu që të vlerësojë dhe 

arsyetojë se në këtë çështje kontestuese a plotësohen kushtet nga neni 297, paragrafi 1 pika a) 

dhe b) e LPK-së dhe varësisht nga rrethanat e konstatuara të vendosë për themelësinë e 

propozimit për sigurimin e kërkesëpadisë.  

 

Vendimi i gjykatës duhet t’i përmbahet kërkesave të LPK-së nga neni 160 paragrafi 4 të LPK-

së, në atë mënyrë që në arsyetim të vendimit gjykata të arsyetoj të gjitha rrethanat që kërkohen 

sipas përmbajtjes që përcakton LPK-ja, për arsyetimin e vendimit.  

 

Nga të cekurat më lart, e në mbështetje të dispozitave nga neni 194, 208 dhe 209 paragrafi 1 pika 

d) e LPK-së u vendos si në dispozitiv të këtij aktvendimi. 

 

 

GJYKATA E APELIT E KOSOVËS NË PRISHTINË 

CA.nr.1951/2024, me datë 20.03.2024 

 

 

                                                                                  Kryetare kolegjit 

                                               Hidajete Gashi Alaj, d.v.        

 

 

 

 

 

 

 

 

 

 

 


